
WORKSHOP ON PATENT SEARCH VIA LENS.ORG TINGKAT KESEDARAN HASIL 
PENYELIDIKAN UNIK 

 
UUM ONLINE: Pusat Inovasi dan Pengkomersilan (ICC) telah menganjurkan ‘Workshop on 
Patent Search via lens.org’ di Bilik Mesyuarat Utama, Pusat Pengajian Sains Kuantitatif, 
kelmarin. 
 
Bengkel yang dikendalikan oleh Felo ICC, Prof. Madya Dr. Ruzinoor Che Mat bertujuan untuk 
memberikan kesedaran mengenai keperluan dan kepentingan menghasilkan penyelidikan 
yang unik dan inovatif, di samping membantu para penyelidik UUM dalam proses permohonan 
geran penyelidikan di bawah Kementerian Pendidikan Malaysia (KPM).  
 
Carian paten telah dijadikan salah satu syarat yang harus dipenuhi dalam permohonan geran 
KPM dan menerusi bengkel itu, konsep asas penggunaan pangkalan data lens.org dan 
aplikasinya telah didedahkan kepada peserta tentang panduan untuk membuat carian paten. 
 
Melalui bengkel ini juga, peserta memperoleh pengetahuan berkaitan penyelidikan yang telah 
dilakukan dalam bidang kepakaran masing-masing dan dapat membantu menentukan sama 
ada penyelidikan mereka adalah unik dan inovatif.  

Informasi penting yang berkaitan dengan bidang penyelidikan bukan sahaja dapat diperoleh 
daripada carian di dalam artikel jurnal yang telah diterbitkan, malahan dapat diperoleh 
daripada pangkalan data paten.  
 
Lebih 30 staf UUM terdiri pensyarah, penyelidik dan pelajar pasca siswazah telah mengikuti 
bengkel selama sehari itu. 

